Ғалымдарды балағаттау дінді балағаттау деген сөз

Аса Мейірімді, ерекше Рахымды Аллаһтың атымен!

Әлемдердің Раббысы – Аллаһқа мақтау-мадақтар болсын, Пайғамбарымыз Мухаммадқа, оның отбасы мүшелеріне, оның сахабаларына Аллаһтың игілігі мен сәлемі болсын!

Ал содан кейін:

Уа, мұсылмандар, Исламдағы әһлю Сунна ғалымдардының орнын ұмытпаңыздар әрі ғалымдарды сөгу дінді сөгуді білдіретінін есте сақтаңыздар.

Ибн Умар былай дейтін: «Табук жорығы кезінде бір адам: «Біздің мына Құран оқитын қариларымыздан асқан ашқарақ, суайт әрі соғыста қорқақ ешкімді көрмедік», - деді. Ауф бин Малик оған: «Сен өтірікші әрі екіжүздісің! Мен міндетті түрде бұл туралы Аллаһ Елшісіне (оған Аллаһтың игілігі мен сәлемі болсын) жеткіземін», - деді. Осыдан соң Ауф Пайғамбарға (оған Аллаһтың игілігі мен сәлемі болсын) барлығын айту үшін кетті. Алайда оған келгенде, бұған байланысты уахи оны озып түскенін көрді. Әлгі адам да Аллаһ Елшісіне (оған Аллаһтың игілігі мен сәлемі болсын) кешірім сұрау үшін жетіп келген уақытта, Пайғамбар (оған Аллаһтың игілігі мен сәлемі болсын) жолға шығуға дайындалып өзінің түйесіне отырған болатын. Ол: «Я, Аллаһтың Елшісі, біз тек әңгіме-дүкен құрып, ойнап едік», - деді. Ол Пайғамбардың (оған Аллаһтың игілігі мен сәлемі болсын) түйесінің жүгеніне жабысып қалғандай күйде, аяқтары тастарға ұрылып (сүйретіліп) әрі: «Біз жай ғана әңгімелесіп, қалжыңдап едік», - деп жатты. Ал Аллаһ Елшісі (оған Аллаһтың игілігі мен сәлемі болсын) тек:  “Егер олардан сұрасаң: «Әрине біз әншейін сөзге кірісіп, ойнап едік», - дейді. Оларға: «Аллаһпен аяттарымен және Елшісімен қалжақтаған болдыңдар ма?», - де. Желеуретпеңдер! Сендер иман келтіргеннен кейін кәпір болдыңдар. Сендерден бір топты кешірім етсек те, бір бөлімін күнәһар болғандықтарының салдарынан азапқа ұшыратамыз” («әт-Тәуба» сүресі, 65-66 аяттар), - деген аятты қайталаумен болды. Ол (оған Аллаһтың игілігі мен сәлемі болсын) оған назар бұрмады да, айтқан сөзіне ештеңе қоспады”. Ибн Абу Хатим 10046, әт-Табари 16928. Сахихтығын (сенімділігін) шейх Муқбил және шейх ‘Абдул-Қадир әл-Арнаут растады.
Шейх Салих әл-Фаузан былай деді: “Бұл хадисте ғалымдарға құрмет көрсету міндетті екендігіне әрі оларды келемеждеп, ойын-күлкі қылмау керектігіне нұсқау бар. Бұл екіжүзді: «Біздің мына Құран оқиатын қариларымыздан асқан ашқарақ, суайт әрі соғыста қорқақ ешкімді көрмедік», - деді, ол бұл сөздермен ғалымдарды меңзеді, ал ғалымдар –пайғамбарлардың мирасқорлары, әрі олар бүкіл үмметке үлгі болып табылады. Адам ғалымдарды сөгіп жазғырған кезде, сонысымен Ислам үмметін әлсіретеді, ғалымдардың абырой-беделін түсіреді әрі оларға қатысты күмән тудыратын болады”. Қз.: “Иғанатул-мустафид” 2/191.
Имам әз-Зәһаби мынадай ұлы сөздер айтқан: «Өткеннің үлкен ғалымдары туралы, мысалы, әл-Фудайл
 туралы рафидилер мен хауариждер қанша жаман сөздер айтқан болатын? Адамдардың тілінен кім аман қала алады? Алайда адамның білімі мен абыройы нығайғанда, ол туралы айтылып жатқан нәрсе оған зиянын тигізбейді. Ақиқатында, ғалымдар туралы айтылған сөздер әділдік пен тақуалықтың таразысында өлшенуі тиіс». Қз.: «әс-Сияр» 4/448.
Шейх Ибн әл-Қайим былай деді: «Ғалымдар мен надандарды салыстыруға болады ма?! Ақиқатында, ғалымдардың мәртебесі туралы тек солардың қатарынан болған адам ғана біледі» Қз.: «Хидаятул-хияри» 234.

Аллаһ Тағала бізге үмметіміздің шынайы имамдары мен ғалымдарына қатысты сүйіспеншілік пен сый-құрметті сіңірсін. Әмин.
Пайғамбар (оған Аллаһтың игілігі мен сәлемі болсын) былай деді: «Адам жақсы көргендерімен бірге болады». Әл-Бухари 3688.

Әрі соңында әлемдердің Раббысы – Аллаһқа мақтау-мадақтар болсын!
 «Ғалымдар және олардың Исламдағы орны» еңбегінен үзінді
Қазақ тіліне аударған «Абу Ханифа мирасы» сайтының редакциясы 
� Имам әл-Фудайл ибн ‘Ийяд – бидғаттың жақтаушыларына қатысты қаталдығымен ерекшеленген өз заманының ұлы имамы. Ол: «Аллаһ бидғаттың жақтаушысын жақсы көретін адамның амалдарын зая етіп, оның жүрегінен Ислам жарығын алып тастайды!», - деген. Әл-Ләләкаи 263, Абу Ну’айм 8/103.





